
ئەو ساتانەی ناسڕێنەوە

شانۆی شار

لە ناوەڕاســتی بیســتەكانی ســەدەی بیســتەمەوە، بیرۆكەی 
شــانۆ و خولیای شــانۆ لە باشــووری كوردستاندا و بەتایبەتی 
لــە شــاری ســلێمانیدا چــاوی بوونــی هەڵهێنا، هەتــا كۆتایی 
جەنگی دووەمی جیهان، شوێنێك نەبووە لەو شارەدا بۆ شانۆ، 
یان هۆڵی شانۆ نه بوو. ئەوە بوو پاش دروستكردنی ئامادەیی 
سلێمانی كوڕان و بۆ یەكەم جار لە رووی تەلارسازییەوە بیر لە 
دروســتكردنی هۆڵێكی گەورە كرابێتەوە كە ســەكۆی شــانۆی 
تیــادا بووبــێ، هەرچەنــدە دوور نییــە، شــانۆ وەك هونەرێك لە 
چوارچێوەی مەبەستی ئەو هۆڵەدا بووبێ، رەنگە بۆ ئاهەنگ 

یان ئەزموونەكانی خوێندن بووبێ.
بــە هەرحــاڵ لــە رۆژی دروســتكردنیەوە خــۆی بــە ماڵــی 
شــانۆی شــار ناساند و ســەپاند، بەو پێیەی ئەو شانۆیە چەند 
ســەد مەترێ لە ماڵەكەمانەوە لە گەڕەكی )چوار باغ( نزیك 
بــوو، بۆیــە ئاشــنای بــەرد بــە بەردیــم و هەرچی دەســتكاری 
و گۆڕانێكــی بەســەردا هاتبــێ، ئــاگادارم، بــۆ نموونە كاتی 
خــۆی دوو ریــز پەنجەرەی گەورە لەمبــەر و ئەو بەری هۆڵی 
دانیشــتووانی هەبــوون، پاشــان گیــران و پڕكرانــەوە، هەروەهــا 
دیوارێكــی  کــه   شــانۆكە  پشــتەوەی  دیــواری 
ئەنــدازەی  رووی  لــە  بــوو،  گەچــكاری 
دەنگیشەوە دروست کرابوو، تێكیان دا و 
كردیانە دوو دەروازەی زەبەلاحی زەوی 
هەتــا بنمیــچ، كە كارێكی نادروســت 
بــوو، نــەك جــارێ پتــر لــە دە جــار 

نوژەنی بنمیچی هۆڵەكە كرایەوە.
لــە یەكــێ لــە نۆژەنكردنەوەكانــدا 
و  راڕەو  بــە  شــانۆكەیان  بنمیچــی 
محەجــەرەدار  ئاســنینی  پەیــژەی 
مایــەی  بــووە  ئەمەشــیان  تەنــی، 
پابەندكردنــی ئەو بنمچیە كە كاری 
رووناكــی تیادا دەكرا، بۆیە بەم كارە 
بــووە مایەی رێگرتن لــە بەكارهێنان 
و بــە دەســتەوەهاتنی بــۆ مەبەســتی 
تەنیشــتەوە  لــە  پاشــان  شــانۆییەكە، 
ژووریان دایە دەم پانتایی سەر شانۆكە، 
و  نۆژەنكردنــەوە  گشــت  ئــەو  پــاش 
دەســتكاریكردنە هــەر دەستخۆشــی 
لــە ئەندازیــاری یەكەمیــن دەكەم، 
كــە لــەو ســەردەمەدا هونــەری 

نوانــدووە. لــەو ســاڵانە كەناڵێكــی تەلەفیزیــۆن هەســتان بــە 
و  ژیــان  لەســەر  دیكیۆمێنتــار(  )فیلمێكــی  تۆماركردنــی 
شــانۆكەم، منیش هەرچۆن بردمن بۆ گەڕەك و ماڵەكەمان و 
هەواری باب و باوانم، لە دۆتۆی ئەو گەشــتە گوزارشــت لە 
تەمەنە ســەردانی شانۆی ئامادەیی ســلێمانیمان كرد، زانیمان 
كــراوە بــە شــانۆیەك كە پێی بگوترێ شــانۆ، بەڵام ئاخ و داخ 
بۆ ئەم بەڵامە، نەمانتوانی بچینە ژوورەوە و سەردانی بكەین، 
گوایە بەرپرســێكی سیاســی كلیلەكانی لەگەڵ خۆیدا بردووە 
و ئاخنیویەتە باخەڵیەوە و بە تایبەتی كردووه  تەنیا و تەنیا بۆ 
كاری حیزبایەتی. ئەم جارە هەر خۆم دڵخۆشی خۆمم دایەوە و 
گوتم: براكانم ژمارەیەكی زۆر شوێن هەیە که  رۆژانی كاری 

شانۆییم تیادا كردووە، دەی با بڕۆین.
جگــە لــە هۆڵــی بەڕێوەبەرایەتــی چالاكــی قوتابخانەكانی 
ســەركارێز، كــە ئەویــش كاركردنــی تیــادا نەماوە، ســێ چوار 
قوتابخانە هەبوون كە هۆڵەكانیان وەك هۆڵی شانۆ بەكاردەهێنا، 
ئەوانیش نەمابوون، ئەوسا روومان لە زانكۆی )سلێمانی( كرد 
كــە شــانۆی زانكــۆی تیــادا بــوو، گەلێك ســەربوردەی تاڵ و 
شیرینیشــم لەگەڵیا هەبوو، ســەرەتا كە هێشــتا )هەیكەل( بوو 
ساڵی )1972( شانۆی )پیسكەی تەرپیر(ی )مۆلێر(م تیادا 
پێشكەشكرد و پاشان چەندین شانۆیی و ساڵانێكیش بەرپرس 
و دامەزرێنــەری )تیپــی شــانۆی زانكــۆ( بــووم و ئۆفیســی 
كاركردنم لە هەمان شــانۆدا بوو، ئەوەی شــایەنی باســە پاش 
راپەڕیــن كرایــە بــارەگای یەكێتــی هونەرمەندان و ناوەكەشــی 
كــرا بە شــانۆی هونەرمەندان. چوومــە ناو زانكۆوە بە هیوای 
جۆش و خرۆشی شادبوونەوە بەو یارە و هەوارەم، بەڵام تابلۆی 
دەرگای هۆڵــی شــانۆكە تووشــی حەپەســان و رامانــی كردم، 
نووســرابوو: )هۆڵی كۆڕە زانستییەكان(، بۆچی شانۆ بكرێتە 
هۆڵــی كــۆڕی بابەتی زانســتییەكان؟! جگە لــەوەی وەك من 
دیومــە و شــارەزام ســەرجەم زانكــۆی وڵاتــان بــە زانكۆكانــی 
جارانــی عێراقیشــەوە كــە لەســەر زۆربەیــان كاری شــانۆییم 

پێشكەش كردووە چ لە بەغدا و بەسرە و موسڵ....
لەگــەڵ ئەوەشــدا خاســیەت و پێداویســتییەكانی هۆڵــی 
سیمینارە زانستییەكان گەلێك جودایە و خەسڵەتی تایبەتی 
هەیــە، ئــەو شــانۆیە كــە ئەندازیــار )د. محەمەد حەســەن( 
دروستی كردووە، تەنیا بۆ ئەركی شانۆیی بووە، ئەم جارەش 
هەر بە ناچاری كەوتمە دڵخۆشیدانەوەی خۆم و برادەرەكانم، 
هێندەی نەبرد خۆم پێنەگیرا و پردی ئارامم پسا و كەوتمە 
هەڵڕشتنی زاخاوی دەردەدڵ، گێڕامەوە: بەری چەند ساڵ 

ئەحمەد سالار
تایبەت بە گوڵان دەینووسێت

بە گەشــتێكی شــانۆیی بانگهێشتی )ئەڵمانیا( كرا بووم بە 
هاوەڵی چەند شانۆكارێك سەردانی چەند شانۆیەكی چەند 
شــارێكی ئــەو وڵاتــەم كــرد، هەمە جۆر شــانۆ، كلاســیك و 
نوێ، جگە لە شــارەزابوونم بە خاســیەتی شــانۆ، لەو وڵاتە 
لــەو رێــگای ســەردانەوە رادەی پەرەســەندنی شــانۆكەیان و 
دەســتباڵایی تەكنۆلۆجیــای هــەرە نــوێ لە شــانۆكانیاندا، 
وایکرد كەوتمە بەراوردكاریی لە نێوانی هەژاریی شانۆكەمان 
و هەڵكشــان و زەنگینــی ئــەوان. خــوا كــردی ئەڵمانــەكان 
ســەردانیان كردینــەوە، یەكــەم داوایــان بینینــی شــانۆكانمان 
بوو، دیاربوو كاتێ ئۆفیســی شــوێنە رۆشــنبیرییەكانیان لە 
ئۆفیسی وەزیر و بەرپرسان و بە ئۆفیسی تایبەتی منیشەوە 
وەك نەقیبی سەندیكای هونەرمەندانی كوردستان، وای بۆ 
چووبوون كە دەبی باری شــانۆكانمان چۆن بووبێ، ســەرەتا 
میوانەكانم برد بۆ هۆڵی رۆشنبیری لە پایتەختی هەرێمدا، 
كاتێكــم زانــی هــەر هەموویــان لــە پشــت پەردەكــەوە دەور و 
خولــی جەروچەرخەیەكیــان داوە، كــە بــە جۆری گوریســی 
ئاســنین ئامێرەكەی شــەتەكی پردە ئاسنینەكەی بنمیچەی 
شــانۆكە كــردووە، ئــەو پــردەی پابەنــدی كاری رووناكییــە، 
سەیرم كرد ئەو بەستەزبانانە ئەمسەریان ئەكرد و ئەو سەریان 
دەكرد، سەریان لێدەرنەدەكرد، گیرۆدە بووبوون و پەیتا پەیتا 
لــە یەكدییــان دەڕوانــی، گوتــم با بــە هانایانــەوە بچم و لەو 
گێژاوی ) تەلەشكێنەیە( دەریان بهێنم و گوتم: دەزانم ئێوە 
لــەو جــۆرە هەرامــە تەكنۆلۆجییــە ناگەن، ئەمــە داهێنانی 
ئێمەیــە، كەوتمــە بادانــی جەڕ و هندلەكــەی، بەڵام چونكە 
ژەنــگ گرتبــووی بــە باشــی بــۆم هەڵنەدەبــوو، ناچارمان 
بــە هەموویــان كۆمەكیــان كــردم و، زرم پــردە دای بەســەر 
تەختــەی شــانۆكەدا و هەموویــان خــراپ راچڵەكین. بەڵام 
كاتــێ لــە ئەركی ئەو ئامێرە عەنتیكــە خۆماڵییەمان حاڵی 
بــوون، پێكەنیــن خورپە و راچڵەكێنی لە بیر بردنەوە، پاشــان 
گوتــم: ئێــوە گەلێكــی كەلەپــوور پارێــزن، بۆیــە بــە چاكی 
دەزانــم ئــەم ئامێــرە بكەمــە دیــاری بۆتان و ئێــوەش لەگەڵ 
خۆتانــدا بیبەنــەوە و بــە خۆشــی و تامەزرۆییــەوە خەڵاتــی 
مۆزەخانــەی شــانۆی ئەڵمانــی بكەن و لە گۆشــەی ئامێرە 
دانســق و دەگمەنەكانــی دوو هــەزار و پێنــج ســەد ســاڵەی 

شانۆدا دایبنێن.
دوای ئەو شــانۆیە گەلێك شــتی ســەیرترم نیشــاندان، كاتێ 
گەڕاینەوە شوێنەكەم لە هونەرمەندان گوتیان: ئێمە ئامادەین، 
هەر كە چووینەوە داوایەك دەدەینە وەزارەتی دەرەوە دوو سێ بار 

هەڵگر پێداویســتی شانۆییتان پێشــكەش بكەین، بەبێ ئەوەی 
تەنانــەت پــارەی گواستنەوەشــتان بچێتــە ئەســتۆ. بەڕاســتی 
دڵخۆشیان كردم، خێرا پەیوەندیم بە وەزارەتی رۆشنبیرییەوە كرد 
و ئــەو مژدەیــەم پێدان، كەچی زۆر بە ســاردییەوە وەریانگرت، 
هــەر دەتگــوت شــۆلكێكی تەڕیــان بــە قوڵنگــەی كەپوویاندا 
داوە. كۆڵم نەدا، شــاندەكەم برد و بابەتەكەم خســتە دیاریان لە 
بری خۆشــحاڵی )شــیردا بۆ داپیردا...(یان دەهێنایەوە، ناچار 
كەوتمــە شــیكردنەوەی مەزنیــی ئــەو كارە، كاتمان بەســەر برد 
و چــای خواردنــەوە و قــاوە خواردنەوەی بەدواداهــات و بووەوە 
چــای خواردنــەوەی دووەم و ســێیەم هــەر نەچوونــە ژێــر بار و 
كاتــێ هەســتاین گوتی: خــوا كەریمە ئینشــائەڵڵا.. من خۆم 
ســاڵەهایەكی تەمەن مامۆســتای هونەری نواندن بووم، چ لە 
پەیمانــگا، چ لــە كۆلێج، بۆیە زۆر تێگەیشــتم كە مەبەســتی 
نییە، ئەو خوا كەریمه  و ئینشائەڵڵایە، بە پێچەوانەی مەبەست 
و واتاكەیەوە كە پێی دەگوترێ )بنە وشــە و بنە ڕســتە( واتە 
مەبەســتی ئەو پیتە و پێكهاتانەی وشــە و رســتە نییە، بەڵكو 
تەواو پێچەوانەوە، هەرواش دەرچوو، چونكە بۆ جارێكی دیكە 
ســەردانم كردەوە، كە بەڕێزیان لەوێ نەبوون، بەڵكو برادەرێكی 
دیكە بوو، ئەویش هەڵوێســتی )قیرســچمان( بوو، ئەمە ئەوەیە 
كــورد واتەنی )بە دەســت ئەنقەســت دەســت بە خێــری خۆیەوە 
دەنێ( یاران یاوەران خوداتان بێ ئێستاش ئەوقبوون و حەپەسان 
و وڕ بــوون كاســی كــردووم و بەرینــەداوم، لە فەلســەفەی ئەو 

نەویستنە نەگەیشتووم، خێرتان دەگاتێ بە فریام بێن.
كردبووم بە خوو، هەر جارێ بچوومایەتەوە شــاری ســلێمانی 
بە دەور و خولی ئامادەیی سلێمانیمدا دەدا، بە دەست خۆم نییە 
دڵــم دەســتم دەگــرێ و دیارە دەیان یادگاری شــانۆییم لە تەك 
شــانۆكەیدا هەیــە. دوایین جــار بۆ ئەو فیلمــە )دیكیۆمنتار(
ییەی تەلەفیزیۆنی )رووداو( كە ماوەی حەوت مانگە كاری 
تیــادا دەكــەن، بەتایبەتــی وێنەگر و دەرهێنــەر )كاكە حەیدەر( 
و بــە هیممەتــی )كاكــە زانا( داویــان لێكردم چەنــد گرتەیەك 
لــەو شــانۆیە بگــرن و ترســێكی گــەورەی رەوانمــەوە، ئەوە بوو 
بەڕێوەبەرەكەی دڵنیایی كردمەوە كە بۆ دوایین جار مەترســی 
داگیركردن و كردنی بە بازاڕی لەسەر نەماوە و وەك شوێنێكی 

كەلتووری دەپارێزرێ.
دیارە خودا چاوی میهر و نەوای لە شانۆكارانی شارەوە بوو، 
دەنــا شــانۆ و ئامادەییــەش، بە هەمان مــەرەی خوێندنگاكانی 
دیكــەی دەچــوو، باش بوو بوون بە مۆڵ لە چارەی نەنووســرا 

بوو..

لەو ساڵانە كەناڵێكی 
تەلەفیزیۆن هەستان بە 

تۆماركردنی )فیلمێكی 
دیكیۆمێنتار( لەسەر ژیان 

و شانۆكەم، منیش هەرچۆن 
بردمن بۆ گەڕەك و ماڵەكەمان 
و هەواری باب و باوانم، لە 
دۆتۆی ئەو گەشتە گوزارشت 
لە تەمەنە سەردانی شانۆی 
ئامادەیی سلێمانیمان كرد، 

زانیمان كراوە بە شانۆیەك كە 
پێی بگوترێ شانۆ، بەڵام ئاخ و 
داخ بۆ ئەم بەڵامە، نەمانتوانی 

بچینە ژوورەوە و سەردانی 
بكەین، گوایە بەرپرسێكی 

سیاسی كلیلەكانی لەگەڵ خۆیدا 
بردووە و ئاخنیویەتە باخەڵیەوە 

و بە تایبەتی كردووه  تەنیا و 
تەنیا بۆ كاری حیزبایەتی

ئەكتـــەر و مۆدێلـــی ناســـراوی ئەمریـــكای میـــگان فۆكـــس لـــە لێدوانێكـــدا بـــۆ گۆڤـــاری 
)كۆزمۆپۆلیتـــان( رایگەیانـــد دوای ئـــەو هەمـــوو ســـەركەوتنانەی لە بواری هونەریدا بەدەســـتی 
هێنـــان لـــە چەند ســـاڵی رابردوودا، لە ئێســـتادا بیر لەوە دەكاتەوە واز لـــە كاری ئەكتەری بهێنێت 

و روو لـــە كاری خێرخـــوازی بكات.
میگانـــی تەمـــەن 31 ســـاڵ كە ماوەیـــەك بوو میدیاكان باســـیان لە جیابوونـــەوەی دەكرد لەگەڵ 
هاوســـەرەكەی، لـــە بـــارەی وازهێنانـــی زیاتر وتـــی: تا ئێســـتاش زۆر لە بیزنســـمانەكان ئۆفەری 
نواندنـــی فیلمی رووتم پێشـــكەش دەكەن لەســـەر شاشـــە، بـــەڵام من بە هیچ شـــێوەیەك بەم جۆرە 
رۆڵانـــە رازی نابـــم، چونكـــە من لە ســـەرەتای كاری هونەری نیم و قۆناغـــی زۆرم تێپەڕاندووە، 

بۆیـــە چیتر لـــە كارێكی ئابڕووبەردا بەشـــداری ناكەم.
هـــەر لـــە درێژەی دیمانەكەدا میگان وتی: نامەوێ چیتر بەشـــداری لـــە كارێكدا بكەم كە تەنیا 
لـــە رووی سێكســـییەوە ئافـــرەت نیشـــان بدات، بەداخەوە تا ئێســـتا دیدی كۆنی پیـــاوان بەرامبەر 
بـــە ئافرەتـــان هەســـتی پێدەكرێـــت بەتایبەتی لە ریكلامەكاندا. من ئێســـتا دایكی ســـێ منداڵم و 

حـــەز دەكـــەم لەگەڵ گەورەبوونـــی منداڵەكان ئەو دیـــدە پیاوانە بگۆڕێت.

میگان فۆكس بیر لە وازهێنان دەكاتەوە

نووســەری ناســراوی ئەمریكی ئەیان هالبێرین كە بە پەیوەندییە بە هێزەكانی لەگەڵ ئەنجلینا جولی و براد 
بێــت ناســراوە، رایگەیانــد كــە ئــەم دووانــە ماوەیەكە بەشــداری لە چەند كۆرســێكی تایبەتی رۆحــی و دووبارە 

شــیاندنەوە دەكــەن و ئێســتا گەیشــتوونەتە ئــەو بڕوایەی كــە واز لە بڕیاری جیابوونەوە بهێنــن و لاپەڕیەكی نوێ 
بكەنەوە.

دوای دە مانــگ لــە جیابوونەوەیــان، بــۆ یەكــەم جار بەر لە دوو مانگ ئەنجلینا و براد لە ماڵێك بینراون لە ناوچەی 
بیڤرلــی هیلــز، لــەم بــارەوە هالبێریــن بــە ماڵپەڕی )دایلــی میــل(ی بەریتانیی راگەیانــد: براد بێــت هەنگاوێكی 

باشــی ناوە لە پەیوەندییەكەی لەگەڵ ئەنجلینا و زۆر بە وشــیاریش هەڵســوكەوتی كرد كاتێك چووە ماڵی 
هاوڕێیەكــی بــۆ بینینــی و زۆریش قســەیان و چاوپێكەوتنەكەشــیان زۆر ســۆزداری بوو بە جۆرێك 

هەردووكیان زۆر گریاون.
بــەر لــە ماوەیــەك ئەنجلینا رایگەیاند كەوا ئامادەیە چاوپێخشــاندنێك بە پەیوەندیی خۆی 
لەگەڵ براد بكات، ئەویش كاتێك گوێی لەم قسانەی ئەنجلینان رایگەیاند كەوا خەریكە 
بە یەكجاری واز لە خواردنەوە كحولییەكان دەهێنێت كە یەكێك بووە لە داواكانی ئەنجلینا.
هالبێرین دەربارەی ئەو چاوپێكەوتنە زیاتر وتی: دوای چاوپێكەوتنەكە ئەنجلینا و براد 
بڕیاریانــدا كــە ناكۆكییەكانیــان وەلاوە بنێــن لە پێناو منداڵەكانیان و بــە نیازن قۆناغێكی 

نوێی ژیانی هاوسەرێتیان دەست پێبكەنەوە.
شــایەنی باســە لە مانگی ســێپتێمبەری رابردوو ئەنجلینا داوای جیابوونەوەی لە براد 
كرد دوای ئەوەی بە خواردنی ماددە هۆشبەرەكان و خواردنەوە كحولییەكان و مامەڵەی 
توندوتیــژ بەرامبــەر بــە منداڵەكانــی تۆمەتباری كرد، بــەڵام لە دواییــن چاوپێكەوتنیان 
هەردووكیــان دانیــان بــەوە نــا كە ئێســتاش یەكتریــان خۆشــدەوێت و ئەگــەری كردنەوەی 

لاپەڕەیەكی نوێ هەیە لە ژیانی هاوسەرییان.

ئەنجلینا و براد بە نیازی 
كردنەوەی لاپەڕەیەكی نوێن

چەند راپۆرتە هەواڵێكی نزیك لە خانمە گۆرانیبێژی ناسراوی بەریتانی ئەدیل 
رایانگەیانــد لــە ماوەی رابردوودا دوو ئۆفەری پێشــكەش كراوە بۆ ســازكردنی 
دوو ئاهەنگــی گــەورە لە رۆژهەڵاتی ناوەڕاســت، بەڵام هــەردوو ئۆفەرەكەی 
رەت كردۆتــەوە و ئامــادە نەبــووە ئــەو دوو ئاهەنگــە ســاز بــكات. لــەم بارەوە 
گۆرانیبێژی ناسراوی ئوسترالی كە نزیكە لە ئەدیل رایگەیاند: ئەدیل رازی 
نەبــووە تەنیــا بۆ چەنــد دەوڵەمەندێك گۆرانی بڵێ، چونكە ئەو لە ئێســتادا 
سەرقاڵی گرنگیدانە بە باخچەی ماڵەكەی، ئەمەش حاڵەتێكی دەگمەنە لە 
نێو هونەرمەندان، چونكە زۆربەیان ئامادەن قوربانی بە كاتی خۆیان بدەن بۆ 
ســاز كردنــی ئاهەنگ و دەســتكەوتنی پارە بەتایبەتی لــە وڵاتانی رۆژهەڵاتی 

ناوەڕاست و كەنداو.
هەندێــك لــە چاودێــران دەڵێــن رەتكردنەوەی ئــەم داوایە لەلایــەن ئەدیلەوە بۆ ئــەوە دەگەڕێتەوە 
كــە خــاوەن ســەروەتێكی زۆرە كــە بە 132 ملیۆن دۆلار دەخه مڵێندرێت و لەوانە تەنیا ســاڵی پار 
بڕی 52 ملیۆن دۆلاری دەســتكەوت لە ئەنجامی فرۆشــتنی ســیدییەكانی نوێترین ئەلبوومی و 

سازكردنی چەندین ئاهەنگ لە سەرتاسەری جیهان.

ئەدیل ئامادە نییە لە رۆژهەڵاتی 
ناوەڕاست گۆرانی بڵێ

گۆنول دیلان كچە هونەرمەندی باكووری كوردستان :

 ئەلبوومێكی گۆرانی بە كوردی 
بڵاودەكەمەوە

گۆنول دیلان بۆ ئەوەی خەونەكانی منداڵی بكاتە راستی، 
بەشێوازێكی زانستی خۆی فێری ئامێری سازدەكات، 
چونكە ساز لە منداڵیەوە وەك سێبەر هەمیشە لەگەڵی 
ساڵییەوە  نۆ  تەمەنی  دەڵێت: »لە  لەمبارەیەوە  دابووە، 
خۆشەویستیم لەگەڵ ساز پەیدا كردووە، هەمیشە ساز 
یەكەم  بووم  گەورە  كەمێك  كە  بۆیە  لەگەڵمادابووە، 
پەیمانگەی  میوزیكی  بەشی  چوومە  بوو  ئەوە  كارم 
ئامێری  زانستی  بەشێوازێكی  لەوێ  هونەرەجوانەكان، 

سازم خوێند«.
نەبووە،  سازژەنین  تەنیا  هەر  دیلان  خەونەكانی گۆنول 
بووە،  لەمێژینەی  هیوایەكی  بەڵكو گۆرانی گوتنیش 
بۆیە لە كۆنسێرت و ئاهەنگەكان لەتەك ژەنینی ئامێری 
دوای  رۆژ  وایكرد  ئەمەش  دەگوت،  گۆرانیشی  ساز 
رۆژ ناوبانگی دەربكات، هەربۆیە بڕیاریدا ئەلبوومێكی 
گۆرانی بڵاو بكاتەوە، بەڵام ناوی ئەلبوومەكەی هێندە 
سەرنجراكیش بوو، دەنگدانەوەیەكی زۆری بەدوای خۆیدا 
هێنا، كە ناوی ئەلبوومەكەشی » ئەوەی من بخوازێت 
قازانج دەكات«بوو، لەبارەی یەكەمین ئەلبوومی گۆنول 
گۆرانیم  ئەلبوومی  یەكەمین   2008 »لەساڵی  دەڵێت 
بڵاوكردەوە، كە لە 14 تراكی گۆرانی پێكهاتبوو، ئەو 
كات دەنگدانەوەیەكی زۆر باشی هەبووە، ئەلبوومێكی 
زۆر فرۆشراو ئێستاش بەشێوازی ئۆنلاین دەفرۆشرێت«.
خولیای  نەهات،  كۆتاییان  لێرە  گۆنول  خەونەكانی 
بكاتە  روو  گۆنول  وایكرد  دراما  سینەماو  دنیای 
پەیمانگەی  لە  سینەمای  و  شانۆ  بەشی  خوێندنی 
 2009 ساڵی  لە   « دەڵێت  گۆنول  هونەرەجوانەكان، 
بەشداری یەكەمین فیلمی سینەماییم لە ئیستەنبووڵ 
كرد، بەهۆی سەركەوتنم لە یەكەمین كاری سینەمایم 
هەر هەمان ساڵ بەشداریم لە فیلمێكی دیكە كرد، كە 

لەو كاتدا بە كارێكی گرنگ ناوزەرد كرا«.
دوای بڵاوبوونەوەی دراماكانی ژان، گۆنول دیلان زیاتر 
لە نێو خەڵكدا ناسرا، لەگەڵ ئەوەشدا بەهۆی شارەزابوون 
لە میوزیك و گۆرانی كوردی، لەلایەن یەكێك لە كەناڵە 
كوردییەكانی باكووری كوردستان داواكرا بەرنامەیەكی 
وەكو  دەڵێت »  بكات، گۆنول دیلان  پێشكەش  رۆژانە 
پێشكەشكار لە یەكێك لە كەناڵە كوردییەكانی باكوور بۆ 
ماوەی یەك ساڵ كارم كردووە، بەرنامەیەكی رۆژانەی 
بەرنامەكەشدا  نێو  لە  پێشكەشكردووە،هاوكات  هونەریم 
دەكرد،  پێشكەش  لایڤ  بەشێوازی  گۆرانییەكم  چەند 

هەیەو  یوتیوب  كۆمەڵایەتیەكانی  تۆڕە  لە  ئێستاش 
رۆژانە بینەرێكی زۆری هەیە«.

گۆنول،  سینەماكانی  فیلمە  بڵاوبوونەوەی  پاش 
دەرهێنەرانی دراما لە باكووری كوردستان چاویان بڕیە 
ئەم كچە هونەرمەندە، بۆیە داوایان لێكرد لە درامایەكی 
و  یەك  بكات، گۆنولیش  بەشداری  ئامەد  لە  كوردی 
درامای  یەكەمین  لە  بەشداری  و  ناكات  لێ  دووی 
ماوەی  لە  دەڵێت«  دیلان  گۆنول  لەمبارییەوە  دەكات، 
بەناوی  كوردی  درامایەكی  لە  بەشداریم  ساڵدا  دوو 
ژان كرد، كە رۆڵی سەرەكیم لەگەڵ بەردان ماردینی 
درامایە  ئەو  بینی،  كوردستان  باكووری  هونەرمەندی 
لە یەكێك لە كەناڵە بەناوبانگەكانی توركیا بۆ ماوەی 
2 ساڵ نمایشكراو بینەرێكی یەكجار زۆری هەبوو«.

ئێزیدی،  كوردانی  كۆچی  و  شنگال  كارەساتی 
بووە  ژان  بەناوی  كە  دیلان  گۆنول  درامایەی  لەو 
رەنگدانەوەی لەسەر درامایەكەدا هەبوو، گۆنول دیلان 
ژان  درامای  لە  »بەشێك  دەڵێت  مژارە  ئەم  لەبارەی 
باسی لە نەهامەتی و كارەساتی شنگاڵ و كۆچكردنی 
كوردانی ئێزیدی بۆ باكووری كوردستان دەكرد، ئەمەش 
باشووری  و  باكوور  ئێستا  بارودۆخی  رەنگدانەوەی 
كوردستانە، هەڵبەتە ئەمەش وایكرد بینەرێكی زۆری 

هەبێت و زیندوویەتی بە چیرۆكی درامایەكە بدات«.
لە بواری نمایشی جل وبەرگیشدا گۆنول كاری كردووە، 
لە یەكێك لە نمایشەكاندا پلەی یەكەمی بەدەستهێناوە، 
وڵاتانی  لە  یەكێك  »لە  دەڵێت:  دیلان  لەمبارییەوە 
ئەوروپی بەشداریم لە نمایشی جل وبەرگدا كرد، توانیم 
بێنم،  بەدەست  مۆدێلەكان  هەموو  نێو  لە  یەكەم  پلەی 
بۆیە لە چەندین ریكلامی بازرگانیش كارم كردووەو لە 

كەناڵەكانی بڵاوكراوەتەوە«.
تۆماركردنی  سەرقاڵی  دیلان  گۆنول  ئێستا   
ئەلبوومێكی گۆرانی و میوزیكی كوردییە لەمبارییەوە 
تۆماركردنی  سەرقاڵی  چری  بە  »ماوەیەكە  دەڵێت 
تراك   5 لە  كە  كوردیم،  گۆرانی  ئەلبوومێكی 
پێكهاتووە، لەگەڵ ئەوەشدا كار بۆ وێنەگرتنی نوێترین 
ڤیدیۆكلیپی گۆرانی دەكەم، كە لە باكووری كوردستان 
كاری وێنەگرتنی بۆ دەكرێت، هاوكات لە ئەمریكا و 
ئەوروپاش كۆنسێرتم هەیە، لەگەڵ ئەوەشدا لە باكووری 
كوردستان و توركیاش كۆنسێرتی گۆرانی و میوزیكی 

سازدەكەم«.

لە ساڵی 1991 لە ئامەد لە دایكبووەو لە ئیستەنبووڵ گەورە بووە، هەر لە تەمەنی نۆ 
ساڵییەوە دەستی داوەتە ئامێری ساز، گۆنول دیلان، كچە هونەرمەندی باكووری كوردستان، 
ناوێكی دیاری باكووری كوردستانە، ئەو توانیویەتی لە بواری گۆرانی گوتن و سینەمادا جێ 
پەنجەی خۆی بكاتەوە.

بەشداریم لە درامایەكی كوردی 
بەناوی ژان كرد، كە رۆڵی 

سەرەكیم لەگەڵ بەردان ماردینی 
هونەرمەندی باكووری كوردستان 

بینی، ئەو درامایە لە یەكێك لە 
كەناڵە بەناوبانگەكانی توركیا 

بۆ ماوەی 2 ساڵ نمایشكراو 
بینەرێكی یەكجار زۆری هەبوو

بەشێك لە درامای ژان باسی لە 
نەهامەتی و كارەساتی شنگاڵ 
و كۆچكردنی كوردانی ئێزیدی 
بۆ باكووری كوردستان دەكرد، 

ئەمەش رەنگدانەوەی بارودۆخی 
ئێستا باكوور و باشووری 

كوردستانە، هەڵبەتە ئەمەش 
وایكرد بینەرێكی زۆری هەبێت 

و زیندوویەتی بە چیرۆكی 
درامایەكە بدات


